
1. © MEDIO RURAL COMO
OPORTUNIDADE NA CRISE
ECOSOCIAL

Nas ultimas décadas, seguindo a urxen-
cia da crise ecosocial e o crecente colap-
so, cobran cada vez mais importancia os
contextos rurais como lugares de oportu-
nidade. Numerosas e diversas iniciativas,
dende a agroecoloxia, o decrecemento
ou a innovacioén social, estdn traballan-
do por atopar formas mais sustentables e
xustas de organizar o manexo do territo-
rio e as comunidades, partindo de sabe-
res ancestrais para comezar a debuxar un
futuro ainda incerto, pero que de seguro
non poderé ser como a realidade que co-
necemos (Herrero, 2013).

O territorio e o pobo galego non son ca-
sos de excepcién (Quiroga et al., 2017),
e neles a sociedade civil artella este mun-
do a través de iniciativas enddxenas e
conectadas entre si, tanto no dmbito da
producién (é o caso do Sindicato Labre-
go Galego), o pensamento (Véspera de
Nada ou Verdegaia), a custodia do te-
rritorio (Rede Galega de Custodia) ou
o eido cultural (Rede Aldear), entre ou-
tros exemplos que se poderian nomear.
Tamén o admbito cientifico constatou a
necesidade de sair da sda (en ocasiéns)
“arrogancia”, e entrar en didlogo con
saberes e practicas culturais locais con
grande valor en termos de sustentabi-
lidade (Garcia-Romero e Salido-Herba,
2022), sendo o Laboratorio Ecosocial do
Barbanza un bo representante desta in-
terseccién.

2. OS SABERES RURAIS NO SISTEMA
ESCOLAR

Estes intrépidos e necesarios proxec-
tos emerxen dun tecido social que con-
tinda cunha inercia autodepredadora, e
moi rara vez tefien presencia ou eco nun
sistema de ensino que segue maiorita-
riamente a guiar as aprendizaxes cara a
formas de entender e manexar o mun-
do competitivas e produtivistas. Pode-
mos atopar gromos (a miudo grazas a
esta mesma revista) en niveis temperans
da escola, especialmente en Educacion
Infantil e no medio rural, onde formas
pedagdxicas centradas na natureza per-
mean cada vez mais as diferentes escolas
rurais e van territorializando a educacion
(Abos et al., 2021).




Non obstante, esta mirada
cara ao territorio e ao popular
faise cada vez mais dificil de
atopar segundo avanzamos no
sistema de ensino, sendo con-
tadas as excepcions en Educa-
ciéon Secundaria, e mais ainda
na Universidade. De pouco
serve fomentar unha educa-
cién a este respecto na infan-
cia se logo a xuventude se
incorpora a un mundo que
vai nunha direccion diferente
4 que desexamos. Este seria
o caso actual, no que as ulti-
mas etapas do sistema escolar
estdn conectadas cun merca-
do laboral guiado por valores
e practicas fundamentadas na
competicién, o consumo des-
aforado e o crecemento ili-
mitado, sen unha perspectiva
critica de como o noso facer
contrible ao mundo ou sen
conciencia da necesidade dun
cambio.

Para aproveitar a nivel socio-
cultural as iniciativas pola sus-
tentabilidade e a xustiza no
medio rural, faise necesario
ofrecerlle ao estudantado a
oportunidade de velas (e in-
cluso de formar parte delas) no
momento en que estd a pen-
sar a que dedicar a sta vida e

como construir o seu plan de
futuro.

3. O TRABALLO DA
COMUNIDADE DE ACCIONS
E SABERES ARREDOR DO
RURAL

Esta dltima é a idea que deu
orixe a unha rede de profeso-
rado (principalmente universi-
tario) e activistas e profesionais
do medio rural, que en 2021
creamos o que se deu en cha-
mar “Comunidade de Acciéns
e Saberes 'Arredor do Rural’”
(www.arredordorural.org), a
cal xorde por iniciativa da Aso-
ciacidén Avoar e en colabora-
cién co grupo de investigacion
Esculca da USC, e que foi ins-
pirada polo traballo previo da
Rede Revolta e doutras redes
de iniciativas rurais.

O motivo de ser é organizar
practicas de aprendizaxe-ser-
vizo que sexan interseccion
entre sistema educativo e ini-
ciativas rurais enfocadas &
sustentabilidade e a xustiza
(Garcia-Romero e Salido-Her-
ba, 2022). Asi, o estudantado
dunha ou varias materias uni-
versitarias incorpdrase a un
proxecto en colaboracién con
axentes locais que ten a von-

I. Confrontar os prexuizos sobre o medio rural: realidade dun dis-
curso publico que o identifica tanto co atraso como cunha versién
bucdlica e idealizada, pero sempre reducindoo e simplificandoo.
Parte dos proxectos dedicanse a visibilizar, entender e deconstruir
este discurso para axudar a crear unha vision realista e de narracién

tade de crear valor social/am-
biental, e a sUa aprendizaxe
disciplinar artictlase arredor
do devandito proxecto.

Pretendemos asi pofier o foco
na necesidade tanto da accién
directa como da construcion
do saber, e en como as duas
dimensiéns deben ser com-
partidas por universidade e
sociedade civil; buscase trans-
cender a idea de que un pon a
accién e outro o cofiecemento
para un intercambio reciproco,
para substituila pola de mu-
tualidade cara a fins comuns.

E importante, polo tanto, que
a creacién de proxectos en-
tre profesorado e entidades
se dea a partir de obxectivos
compartidos, que por supos-
to son multiples pero que, a
efectos de organizacién da
Comunidade, agrupamos nos
dmbitos descritos a continua-
cion, todos eles relacionados
co manexo sustentable dos re-
cursos e/ou a promocién da
xustiza social no medio rural
(acompafiamos a seguir cada
dmbito cunha tdboa cos seus
principais proxectos).

Visita de alumnado de educacién social

propia dos contextos rurais.

TITULO DO
PROXECTO

TITULACION
INVOLUCRADA

AXENTES
LOCAIS

a Amarelante, no proxecto "desfiando
prexuizos”.

DESCRICION DAS ACCIONS

Desfiando Grao en Amarelante | A cooperativa Amarelante propuxo ao alumnado analizar en detalle a
prexuizos Educacién visién do medio rural promovida na escola. No curso 2021 realizouse
sobre o rural Social, USC unha anélise do curriculo oculto nos libros de texto sobre o medio rural.
no sistema No seguinte curso, partindo do cofiecemento acadado, o novo alumnado
escolar desefiou e aplicou actividades interactivas con alumnado de Secundaria
para deconstruir os prexuizos atopados.
Psicoloxia Grao en Asociacién A través de entrevistas, andlises de medios de comunicacion e un
Social aplicada. | Psicoloxia, USC | Avoar cuestionario distribuido a publico xeral, o alumnado analizou as actitudes
O rural como o — cara ao medio rural en xeral e a sustentabilidade neste en particular.
elizmetive Terra No curso 2022-23, outro alumnado elaborard comunicacion sobre os
sustentable . . , )
resultados dende a perspectiva da Psicoloxia Social.
Plans de Grao en Diferentes O alumnado axuda a diversas entidades que forman parte da
comunicacion | Publicidade entidades Comunidade para comunicar a stia misién e labor para promover a
para entidades | e Relaciéns participantes | visién dunha actuacion e realidade diversa nestes contextos, mais alé do
participantes Publicas, UVigo | en Arredor manido turismo rural e do sector primario.
en Arredor do do Rural
Rural

Cabuxa de Fousas ao Monte,
co proxecto "mais que lefia".

Il. Territorializar a educacién: situamos como problema a separa-
cién que se estd a producir entre a aprendizaxe humana e o terri-
torio que habitamos, distanciamento que acaba promovendo un
coflecemento e valores falsamente universais de produtividade e
competencia. Traballamos, pois, por un proceso educativo ligado
ao territorio, que implique entender a relacién dos seres humanos
co medio, repensandoas dende un punto de vista sustentable.

TITULODO  TITULACION AXENTES

PROXECTO  INVOLUCRADA  LOCAIS PIEIEE I PSS
Pilulas do Grao en Outonia No marco da iniciativa ampla do laboratorio mutante, o alumnado
laboratorio Ciencias da realizou videos vinculando o seu futuro labor docente coa promocién
mutante para | Educacién e do da sustentabilidade no medio rural, producindo ideas sobre lifias de
a ecoloxia dos | Deporte, UVigo accion e valores a asumir.
saberes
Técnicas de Grao en Euroeume O alumnado levou a cabo técnicas grupais en centros escolares para

grupo para o
desenvolve-
mento rural in-
tegral

Pedagoxia, USC

identificar as necesidades da xuventude na comarca do Eume e asi
trasladalas a outras instancias politicas que poidan atendelas dende
unha perspectiva de desenvolvemento endéxeno integral.

Oportunidades | Graos en As Espigadoras | Consiste na integracién de grupos de alumnado no traballo de cada
educativas no | Mestre/a de O Tempo da unha das asociaciéns citadas para analizar o potencial educativo do
medio rural Educacién Aldea seu traballo e desefiar practicas pedagdxicas.
Infantil e de Fousas ao . _
Educacion Monte Este traballo continuouse nun segundo ano coa posta en practica por
Primaria, USC Sachos 4 Ria parte doutro alumnado destas propostas educativas.
ll. Coidado e custodia do territorio: parte dos proxectos céntran-
se no esforzo por protexer comunidades e territorios de ameazas
ambientais e sociais relacionadas co extractivismo forestal ou ener-
xético.
Aldea de Xes.
TITULO DO TITULACION AXENTES
PROXECTO  INVOLUCRADA  LOCAIS DESCRICION DAS ACCIONS
Andlise Grao en Outonia Estudo da actividade econémica e das posibilidades de financiamento
financeira da Administracion para continuar co traballo futuro e aumentar o seu impacto social.
economia e Direccién de
social rural Empresas, USC
O desenvolve- | Grao en CDR Anélise das posibilidades de actividades econdmicas dende un punto de
mento enddxe- | Economia, USC | Ancares vista enddxeno e de sustentabilidade no territorio.
no do rural de
montana

Cesteria como
oficio tradicional
e cohesion de
comunidade e
territorio.

IV. Economia social e enddxena: a economia social ten gran rele-
vancia na ideacion de formas econdémicas que non se centren uni-
camente na producién e poidan dar sobre todo en maneiras de
gafar a vida que contriblan ao benestar das comunidades e 4 sus-
tentabilidade dos territorios. Nos contextos rurais faise mais visi-
ble a relacion entre as dimensidns social, ecoldxica e econdmica do
mundo, polo que resulta de especial interese desenvolver practicas
econdmicas que tefian en conta os beneficios nas tres.

TITULODO  TITULACION AXENTES
PROXECTO  INVOLUCRADA  LOCAIS PISIERIEeI DS A EIeT
Traballo na Grao en CMVMC de Recollida, xerminado e coidado de sementes propias do val para,
recuperacién Bioloxia, USC e | Arafio logo do exterminio de especies invasoras, repoboalo con variantes
dun val CsIC adaptadas ao terreo.
Obradoiros so- | Grao en Numerosas Preparacién de informacion e formacién sobre a certificacion forestal
bre certifica- Enxefiaria CMVMC para a discusion publica sobre usos sustentables do territorio.
cion forestal Forestal, USC
Unidade Graos en Monfero Di Elaboracion dunha unidade didactica integrada, composta polo album
didactica sobre | Mestre/a de Non ilustrado “Unha carta prometedora” e unha serie de actividades
o impacto dos | Educacion educativas para abranguer o curriculo de Educacién Infantil a partir da
macroedlicos | Infantil e de problematica da instalacién de macroedlicos nas aldeas.
Educacion
Primaria, USC

V. Cohesién de paisaxe e cultura como chave da sustentabilida-
de: seguindo na lifia anterior, moitos proxectos centran o seu que-
facer na formacién mutua de paisaxe e sociedade, traballando na
recollida de practicas culturais que estiveron historicamente ou es-
tan actualmente nesa interface, como son os oficios tradicionais ou

o comercio local.

TITULO DO

TITULACION

AXENTES

DESCRICION DAS ACCIONS

PROXECTO

Comunidades no seu
territorio: a paisaxe e
a cultura

INVOLUCRADA
Grao en Enxenaria
Forestal, USC

Mestrado de
Investigacions na
Cultura, USC

LOCAIS

CMVMC de
Arafo

Estudo sobre as practicas tradicionais de manexo do
territorio, e as practicas sociais no monte vinculadas ao

Plataforma pola patrimonio inmaterial.

Defensa do
Monte

O comercio de proxi-
midade como inter-
face entre o rural e o
urbano

Grao en Enxefiaria
Forestal, USC

Mestrado de
Investigacions na
Cultura, USC

Estudo da relacién existente entre a demanda e a
capacidade de producién de produtos ecoldxicos e a
repercusion desta producién noutros usos do territorio.

Asociacion Non
é o Mesmo

A memoria dos
oficios

Mestrado en
Direccion de
Actividades
Educativas na
Natureza, USC

Recollida de cofiecemento sobre os oficios artesanais como
forma de producién sustentable e de relacion das persoas
coa paisaxe. Documentacién desta informacién para
elaborar a sta difusion.

As Espigadoras

Traballo de recupe-
racion da bacia do
Sar: andlise de infor-
macién xeografica

Grao en Xeografia e
Xestidon do Territorio,
usc

Plataforma pola
Recuperacion
do Sar

Recollida de informacién xeogréfica diversa para promover
a conciencia sobre o estado, valor e perigos que corre a
bacia do Sar.

4. FORMAS DE ORGANIZACION

Artellar e soster esta colaboracién non pode depender unicamente
do xurdimento espontdneo de proxectos, posto que o sistema de
ensino (e particularmente o universitario) esta con algunha frecuen-
cia bastante pechado en si mesmo. E por isto que o traballo mais
importante da coordinacién da Comunidade consiste en crear can-
les de comunicacién; de feito, o primeiro paso foi o de realizar duas
conversas nas que participaron 18 persoas de 12 entidades diversas
de accidn rural, nas que se discutiu sobre as relaciéns entre susten-

Gravacion de podcast de radio durante o Il Encontro da Comunidade, grazas & comunidade

O Zulo.

Castelo de carozos construido durante
actividade educativa.

tabilidade, educacién e me-
dio rural, e cuxas conclusiéns
guian o traballo da Comunida-
de e foron documentadas nun
artigo pendente de publica-
cién.

Manter a discusidén sobre o
propio traballo faise basico
para o bo desenvolvemento
da Comunidade e as suas ac-
tividades; isto operativizamolo
a través das Xornadas de En-

Facilitacion da asemblea da Comunidade de Acciéns e Saberes Arredor do Rural.

contro da Comunidade de Ac-
ciéns e Saberes Arredor do
Rural, nas que profesorado,
estudantado e persoas das di-
versas iniciativas sociais se re-
Unen para pofier en comun as
acciéns e valoralas en conxun-
to. Estes encontros, dos que a
IV edicién se celebrara previ-
siblemente en xufo de 2023,
serven tamén como ponte
para o desenvolvemento de si-
nerxias entre disciplinas e am-
bitos diferentes, permitindo o
xurdimento de novos proxec-
tos.

Outra via permanente para
o establecemento de comu-
nicaciéon e creaciéon de no-
vos proxectos é a péxina web
da Comunidade (www.arre-
dordorural.org), desenvolvida
pola Asociaciéon Comunidade
O Zulo (promotora de softwa-
re e cultura libres), na que se
visibilizan todos os proxectos,
se atopan os perfis das per-
soas implicadas e se ofrece un
formulario para que as entida-
des poidan elaborar propostas
e envialas & coordinacién da
Comunidade para buscar as
colaboraciéns posibles.

5. LINAS FUTURAS

Unha vez creada a Comunida-
de a través das practicas da
aprendizaxe-servizo que de-
ron en visibilizar obxectivos e
necesidades comuns, Arredor
do Rural traballa agora noutras
formas de desenvolver saber
e accion no seo da colabora-
cion.

Por unha parte, as seguin-
tes Xornadas de Encontro for-
mularanse dende un punto
de vista mas ald da conexidn,
pensando tamén na formacién
mutua sobre tematicas que
poden interesar as diferentes
integrantes, sobre todo a tra-
vés da construciéns comuns,
profundando sobre a interde-
pendencia, as comunidades
enerxéticas, as economias so-



ciais... Ao tempo, buscase a
posta en valor dos cofiece-
mentos dos diferentes axentes
a través da publicacion dun li-
bro en coautoria.

Con todo, a vontade princi-
pal da Comunidade segue a
ser estender a sGa accidn a
outras disciplinas e outros ni-
veis educativos, implicando
a Educacién Secundaria, que
entendemos ofrece especial
potencial pola stia maior proxi-
midade ao territorio e maior
identificacion coa comunida-
de local, como podemos apre-
ciar en proxectos exemplares
como Monte Vivo do IES Félix
Muriel (Saco, 2021) ou Apro-
veitamento de Recursos do
Medio Rural do IES Pedregal
de Irimia (Outeiro, 2021). n

